
Ein bustadpolitisk plan er er eit politisk styringsverktøy som 
fastset mål, tiltak og prioriteringar for kommunen sin 
bustadpolitikk.  Planen skal bidra til større effektivitet og 
meir samkøyrd bustadpolitikk i Lærdal kommune, og gje 
grunnlag for samarbeid med befolkning og aktørar i 
bustadmarkedet.  Samtidig inneheld planen ein 
gjennomgang av kommunen sine behov for og bruk av 
bustadpolitiske verkemidlar i den gjeldande perioden.  

1. MÅL OG RAMMER 

1.1 Bakgrunn 

Bustad er ein grunnleggande føresetnad for innbyggarane si velferd. Eigen bustad er viktig 
for sosialt liv, arbeidsdeltaking, helse og tryggleik.  Bustadpolitisk handlingsplan skal definere 
Lærdal kommune si rolle i bustadforsyninga i dag og framtida.  Det overordna målet for den 
nasjonale bustadpolitikken er at «alle skal bu godt og trygt.» Det må byggjast nok bustader 
og dei må ha god kvalitet. Det er også aukande merksemd på at uteområde skal ha høg 
kvalitet og vera universelt  utforma. 
 
Bustad er i fyrste omgang eit personleg ansvar. Dei fleste kjøper og sel bustad i ein fri 
marknad. Det offentlege si oppgåve er å leggje til rette for at innbyggarane skal klare seg 
best mogleg på eiga hand. Det er likevel slik at ulike grupper av befolkninga har ulike behov 
og ulike evner til å komme seg inn på bustadmarknaden.  Gjennom aktiv bruk av statlege og 
kommunale verkemiddel vil Lærdal kommune leggja til rette for at alle kan bu trygt og godt. 
Dette krev ein jamleg og heilskapleg innsats frå kommunen si side, saman med aktiv 
deltaking frå både innbyggarar og samarbeidspartnarar. 
 
Lærdal kommune utarbeida Bustadpolitisk handlingsplan i 2010, som var gjeldande for 2011-
2015.  Denne har sidan ikkje vorte revidert.  Den førre planen la mest vekt på vanskelegstilte 
på bustadmarkedet.  Det vert lagt opp til at den nye planen skal ta for seg alle behov for 
bustad i kommunen i tillegg til ein mål og handlingsdel.   Planen må sjåst i samanheng med 
det årlege budsjettarbeidet. 

1.2 Målstruktur 

Effektmål  

Å lukkast med det bustadpolitiske arbeidet, som er ein føresetnad for å lukkast med andre 
velferdsoppgåver.  Oppnå desse suksesskriteria for å lukkast med det bustadpolitiske 
arbeidet: 

- Samordning 
- Forankring og eigarskap 
- Overordna strategi for det bustadsosiale arbeidet 
- Bustadsosial kompetanse 
- Økonomiske ressursar 

Resultatmål og prosjektmål 

Lærdal kommune skal vera ein aktiv samfunnsutviklar.  Å liggja i forkant på bustadområde, 
får positive ringverknadar innan andre tenesteområde.  Blant anna gjeld dette kommunen 
sin evne til å trekke til seg nye innbyggjarar, bidra til trivsel og trygge bumiljø, sikre 
arbeidsplassar, samt skapa utvikling gjennom investering i bustad, i offentleg eller privat 
regi.  For å oppnå ei positiv utvikling på bustadområde som sikrar eit variert og godt butilbud 
for alle bustadsøkande, vert følgjande hovudmål lagt til grunn for det vidare arbeidet med 
Bustadpolitisk handlingsplan: 

1. Generell bustadutvikling 
Bustadutviklinga i Lærdal skal følgja befolkningen sitt bustadbehov med tanke på tal 
bustadar, type bustadar og beliggenheit.  Bustaduviklinga skal bidra til gode bumiljø og 
byggja opp under eit folkehelseperspektiv.  Lærdal kommune skal ha ein bustad- og 
utleigepolitikk som bidreg til ein velfungerande bustadmarknad. 

 
2. Bustadsosiale forhold 
Lærdal kommune skal tilby bustad til personar som er vanskelegstilte i det ordinære 
bustadmarkedet, samt stimulera til at fleire som i dag leiger kommunal bustad, går frå å 
leige til å eiga eigen bustad.  Det bustadsosiale arbeidet skal ha fokus på bumiljø og 
bukvalitet. 
 
3. Organisering og arbeidsmetodar 
Lærdal kommune skal ha ein organisering av det bustadpolitiske arbeidet som styrkar 
kommunen si rolle som premissgjevar og tilretteleggjar i bustadutviklinga.   Kommunen 
skal prøva ut modellar for tilrettelegging til bustadutvikling som er i samsvar med 
Husbanken sine tilskotsordningar, som t.d. «Hamarøymodellen», og leggja til rette for ei 
god og effektiv bustadutbygging  i både offentleg og privat regi. 
 

Rammer  

Representantane i prosjektgruppa skal delta i prosjektet i ordinær drift.  Planen skal vera 
vedteken innan desember 2017. 
 

2. PROSJEKTORGANISERING 

Ansvarstilhøve 

Det er følgjande ansvarstilhøve i prosjektet: 

Nærare om dei ulike rollane: 
 
Prosjekteigar: Har ansvar for å setja mål for prosjektet og avgjera hovudinnhaldet i prosjektet. 
Prosjekteigar avgjer kven som skal vera prosjektansvarleg. 
 
Prosjektansvarleg: Har det overordna ansvaret for økonomi, målrealisering og kvalitetssikring. 
Prosjektansvarleg leiar møta i styringsgruppa og er den overordna ansvarlege i prosjektet 
(”styreformann”). 
 
Prosjektleiar: Har det operative og utøvande ansvaret i prosjektet (”dagleg leiar”) og skal stå for den 
daglege leiinga i prosjektet.  
 
Styringsgruppe: Skal gje råd til prosjektansvarleg om korleis prosjektet skal gjennomførast. Det er 
viktig at styringsgruppa fungerer på ein måte som gjev prosjektet naudsynt forankring.  
 
Prosjektgruppe: Dette er dei som skal gjennomføra prosjektet. Gruppa er sett saman av både interne 
og eksterne ressurspersonar. Fagleg rådgjevar(ar) er person(ar) som skal bidra med faglege råd.  

 
 

3 PROSJEKTOPPFØLGING  

3.1 Avgjerslepunkt 

Sjå tabell under punkt 4.   
 

3.2 Statusmøte 

Det skal gjennomførast møte i prosjektgruppa ved behov.  Kommunestyret (prosjekteigar) 
får saka til handsaming ved oppstart og vedtak.  Formannskapet (styringsgruppa) får saka til 

Prosjekteigar 
Kommunestyret 

Prosjektansvarleg (PA) 
Rådmann 

Styringsgruppe:  
Formannskapet 

Prosjektgruppe/arbeidsgruppe: 
- Monika Lysne, arealplanleggjar 
- Jan Olav Møller, byggjesakshandsamar 
- Einar Moen, leiar NAV 
- Turid Stegen, leiar Flyktningtenesta (NAV) 
- Alf Magne Hjellum, leiar Tekniske tenester 
- Arve Tokvam, leiar Lærdal Næringsutvikling  

 

Prosjektleiar (PL) 
Arealplanleggjar 

handsaming ved oppstart, offentleg ettersyn og vedtak.  Det vert fremja drøftingssaker med 
formannskapet dersom det er større tiltak som må avklarast for å koma vidare i prosessen. 
 

3.3 Medverknad 
Utarbeiding av Bustadpolitisk handlingsplan skal følgja prosessreglane i Plan- og 
bygningslova med kunngjering av oppstart, offentleg ettersyn og med politisk vedtak 
undervegs og eit endeleg vedtak i kommunestyret.  Denne prosessen vil sikre offentleg og 
intern medverknad.  Kunngjering i aviser og til aktuelle lag, organisasjonar, offenlege etatar 
osv, sikrar medverknad frå aktuelle aktørar og innbyggjarar.  Det kan vera aktuelt å utvida 
prosjektgruppa ved behov og dra inn ulik fagkompetanse, som for eksempel 
fylkeskommunen og Husbanken.   
 
 

4  GJENNOMFØRING 
 

Hovudaktivitet April Mai Juni Juli Aug. Sept. Okt. Nov. Des. 2018 

Oppstartsmøte administrasjon X          

Vedtak om oppstart av plan   X        

Datainnsamling, analyse, dialog, 
møter med ressurspersonar, 
utarbeiding av framlegg til plan 

   X X X X    

Offentleg ettersyn       X X   

Vedtak av plan i kommunestyret         X  

Kunngjering av vedtak, forankring, 
oppfølging av tiltak osv. 

         X 

  

Bustadpolitisk handlingsplan 2018-2027 har eit tiårs-perspektiv, då bustadutvikling ofte er eit 
langsiktig arbeid.  Planen bør reviderast kvart år i samband med budsjettarbeidet, og rullerast i ein 
heilheit kvart 4. år.  
 
 
 
 
 
 
 
 


